
 ۲۰۲۳/ ۲۰/۰۵         څړ آمحمد انور 

 د جمهوریت د سقوط عوامل 
 د جنګسالارانو وڼده 

 ( یمه برخهېدر(
 

 

 

 په هرات کې اسماعیل خان  

مجاهد)؟!( تورن اسماعیل   یو بل جنګسالار او د امریکا د )سي، آی، اې( اجیر شوی پخوانی  په هرات کې د جمعیت ډلې

په   په مرسته د هرات ولایت له طالبانو ونیو،  ۲۰۰۱خان،  ایرانیانو د ځانګړو ځواکونو  او  ز، کال کې د امریکایانو 

و جګړه مارانو په څېر یو غوروتن او لټ جنرال ؤ، اسماعیل خان د نورو جنګسالارانو  نوموړی د جمعیت ډلې د نور

ر او  غوندې په باد راوړو پوځي رتبو کې ستر جنرالي نیولي وه، هغه ته خپل ځان ډېر لوړ او دروند ښکاریده، د ده کب

ورور دی، هسې نه چې بام  )چرګ چې کله د بام پر سر ګرځي فکر کوي چې ډېر دروند او زغرور د چرګ په شان ؤ

   ورپسې وران شي.(

اسماعیل خان د ایرانیانو، امریکایانو او د کرزي په حکومت کې د جمعیت ډلې وزیرانو د ملاتړ له امله په هرات ولایت  

کې پاچاهي جوړه کړي وه، د ګمرکونو او نور دولتي عایدات یې په خپل لاس کې نیولي وو، د مرکزي حکومت په کېسه 

اسماعی د  کول،  یې  هغه  وه  خوښه  چې  یې  څه  ؤ،  نه  زاد  کې  خلیل  زلمی  اړه  په  یاغیتوب  او  سریو  خپل  د  ل خان 

کلونو کې هڅه وکړه چې له    ۲۰۰۴او    ۲۰۰۳لیکي:»اسماعیل خان په هرات کې د پیاوړي اقتدار څښتن ؤ، کرزي په 

اسماعیل خان سره جوړ جاړی وکړي خو اسماعیل خان ځواب ورکړ چې له هراته به د کابل له لوري ټول ټاکل شوي 

 ي.«چارواکي وشړ

خلیل زاد زیاتوي:»له ما سره د کتنې پر مهال نوموړي نه منله چې خپلې ملېشې او جنګیالي بې وسلې کړي، هغه ویل 

ز، کال په جولای کې اسماعیل خان پر افغان ملي پوځ په برید کولو ۲۰۰۴چې دغه ګام به هرات بې ثباته کړي... د  

ساعته ډزو کې د اسماعیل خان کسانو څلور افغان پوځیان او    سره څرګنده کړه چې د همکارۍ اراده نه لري، په درې

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Asar_a_da_jamhuryaj_soqot3.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Asar_a_da_jamhuryaj_soqot3.pdf


  
 
 
 

 

 3تر 2 له :د پاڼو شمیره
 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

پنځه موټر ونیول، ما اسماعیل خان ته زنګ وواهه، هغه په کلکه رد کړه چې ګواکې خپلو کسانو ته به د شاتګ امر  

ټلوالې مشرانو فهیم، قانوني او ع  په اړه د کرزي کابینه وېشل شوي وه، د  له اسماعیل خان سره د چلند  بدالله  وکړي، 

غوښتل چې له خپل پخواني متحد سره ګوزاره وکړي، اشرف غني او جلالي غوښتل چې سمدستي یې وپرځوي، کرزي  

 مخونه(۲۶۳)استازی...: ژباړن:  لطف الله لطف.  د خبرو لاره غوره کړه.«

مشر اسماعیل خان او په  دیځ کې د شین ډنډ ولسوالۍ د نیولو لپاره توکمیز اختلافات او سیالۍ د هرات په ځواکمن یپه لو
)علي احمد جلالي:  سیمه ییز پښتانه مشر امان الله خان نورزي پورې اړوندو ملېشو تر منځ تکراري جګړو ته ورسېدې.«  

 مخ( ۵۵۰د افغانستان نظامي تاریخ؛ ژباړن: متقاعد سترجنرال شېر محمد کریمي. 

ایي:»د اګسټ په میاشت کې د اسماعیل خان او امان الله خان  د اسماعیل خان او امان الله خان د نښتو په هکله خلیل زاد و

تر منځ د جګړو بله لړۍ پیل شوه، د اسماعیل خان او امان الله خان تر منځ سیمه ییزې سیالۍ قومي رېښې لرلې، اسماعیل  

هغه سرټمبه ؤ ویل   خان، امان الله خان او د هغه پښتانه ملاتړي له طالبانو کم نه ګنل، ما اسماعیل خان ته زنګ وواهه،

ډنډ هوایي اډې   یې چې خپل جنګیالي به د امان الله خان سیمې ته واستوي او کلکه ماتي به ورکړي، امان الله خان د شین 

ته څېرمه د اسماعیل خان پر ملېشو ناببره برید وکړ، د اسماعیل خان ځواکونه له ماتي سره مخ شول، د اسماعیل خان  

ؤ، ما امان الله خان ته زنګ وواهه چې په هرات کې له مخکې تګ څخه ډډه وکړي، زه    پر سر د اقتدار مېز اوښتی

ډنډ سره نږدې   وېرېدم چې د هغه ځواکونه به ښار ولوټي، امان الله خان ته مې پېغام واستاوه چې کسان یې باید له شین

 مخ( ۲۶۴)استازی...: ژباړن:  لطف الله لطف. ل نه مخکې ولاړ نه شي.« له پُ

 

ل زاد په دې ځای کې لویه تېروتنه کړي ده چې د امان الله خان د پرمخ تګ مخه یې نیولي ده، امان الله خان کولی  خلی

شول د اسماعیل خان ځواکونه د هرات له ښاره وباسي او هرات مرکزي حکومت ته وسپاري، خلیل زاد په ناپوهۍ کې  

 ه خپله دی له هرات څخه د هغه د ایستلو په لټه کې وو.له هغه جنګسالار سره مرسته کړي ده چې ولسمشر کرزی او پ

په پای کې امان الله خان د شینډنډ په ولسوالۍ کې د یو بل پښتون ارباب بصیر بارکزي له کسانو سره په جګړه کې ووژل 

اوبو او برېښنا  شو، د امان الله خان ملاتړي وایي چې د امان الله خان قاتلان د اسماعیل خان له خوا چې هغه مهال د  

 وزیر ؤ لمسول شوي وو.

 

یواز نه  بلکې په هرات کې د    ېد هرات جنګسالار  په دښمنۍ کې ښکېل ؤ،  مې فرقې  ۷له امان الله خان پښتون سره 

قوماندان، جنرال ظاهر نایبزاده چې د بادغیس ولایت د سني مذهبه هزاره ګانو څخه ؤ او د مرکزي حکومت پلوی ؤ هم  

مه نېټه پر اسماعیل  ۲۱ز، کال د مارچ په  ۲۰۰۴دوی ترمنځ څو ځلې جګړې نښتي وې چې یو برید د    په جګړو لګیا ؤ، د

ناکام برید وروسته، د اسماعیل خان ځواکونو پر جنرال ظاهر   خان د هرات د ملت په پارک کې ترسره شو، د دغه 

ر پورې یې دوام وکړ، په دې جګړه کې  نایبزاده باندې د هغه له کور سره نږدې جګړه پیل کړه چې له مازدیګره تر سها

وزیر ؤ( ووژل شو او   د هوایي چلند او ترانسپورټد اسماعیل خان زوی میروېس صادق )چې د کرزي د حکومت  

نږدې سل کسان نور هم ووژل شول، د هغه مهال دفاع وزارت وویل چې جنرال ظاهر نایبزاده د دفاع وزارت د امر پر  

 دی، وروسته له هغې نوموړی جنرال په کابل کې استوګن شو.   ی لبنسټ له هراته بادغیس ته تل

مه نېټه، شپې مهال د سالنګ په لویه لار کې په ترافیکي پېښه  ۲۹ل. ل، کال د جوزا په ۱۳۸۴جنرال ظاهر نایبزاده د 

ن هغه مې فرقې پخوانی قوماندا۷کې ووژل شو، د دفاع وزات یو چارواکي )بي، بي، سي( ته ویلي وو چې د هرات د 

 ر کې وژل شوی دی. ک، له مزار شریف سره نږدې په یو ټمهال چې له بادغیس ولایت څخه د کابل پر لور رهي ؤ

د وژلو په غچ کې ترور شوی دی.    زویی د اسماعیل خان له خوا د خپل د جنرال نایب زاده پلویان وایي چې نوموړ

 اسماعیل خان د خپل زوی په وژلو جنرال نایبزاده تورن کړی ؤ. 

په پای کې اسماعیل خان په کابل کې د اوبو او برېښنا وزیر وټاکل شو او د هرات د ولایت بېت المال له غصبولو خلاص 

وخت یې عبس تېر کړ نوموړی د کرزي په    شو خو د اوبو او برېښنا په وزارت کې یې هېڅ کار ونه کړای شو، ټول

 کابینه کې د یو ناکاره او لټ وزیر په نوم یادیده. 

ته د   په اړه ډېرې غورې کړي وې، طالبانو  نه تسلیمدو  ته د  اسماعیل خان چې د هرات ولایت د ساتنې او طالبانو 

انو سره یې کړي وې سلامي شو، لږه  مه نېټه، د خپلو ژمنو او لاپو خلاف چې له هراتی ۲۲ل. ل، کال د زمري په  ۱۴۰۰

موده وروسته اسماعیل خان له طالبانو سره د کړي تړون پر بنسټ ایران ته ولاړ خو ایران ته یې دا ځل تګ له پخوانیو  

ل. ل، کال کې له طالبانو سره په جګړه کې مغلوب او ایران ته په تېښته  ۱۳۷۴تګونو سره توپیر درلود، داسې چې په  

  بلبانو سره یو ځای شوی ؤ، د فاریال. ل، کې نوموړی د جنرال عبدالملک چې له طا۱۳۷۶ځل په کال   بریالی شو، بل 

په ولایت کې ونیول شو او طالبانو ته ورتسلیم کړای شو، اسماعیل خان دا ځل د یو طالب ساتوني په مرسته په کال  

 ړ.  ل. ل، کې د کندهار د سرپوزې له زندانه وتښتیده او ایران ته ولا۱۳۷۷

 

 

 .( خان تسلیمیدلو انځوراسماعیل طالبانو ته د ز، کال کې ۲۰۲۱)په 
 ل. ل۲۹/۲/۱۴۰۲نېټه:

 نور بیا 

mailto:maqalat@afghan-german.de

